
Ди  псэлъэгъухэр

«Дунейм къытехьа сабийм 
адыгэхэм хуащIэ, хуалэжьым 
хуэдиз хуэзыщIэу хабзэ зиIэ 
лъэпкъ куэд щыIэкъым!», - щит-
хащ МафIэдз Сэрэбий и «Адыгэ 
хабзэхэр» тхы лъым. Апхуэдэу 
щытми, зэманым   зэ рызи-
хъуэжам и нэщэнэу, кхъуейп-
лъыжькIэрыщIэм гулъытэ нэхъ 
 хуамыщIыж хъуащ. Аращ ижь-
ижьыж лъандэрэ лъэпкъым 
къыддекIуэкI кхъуейплъы жь-
кIэрыщIэм нобэ псэщIэ хэ-
зылъхьэж, гуфIэгъуэ дауэда-
пщэхэр езыгъэкIуэкI джэгуа-
кIуэ, журналист Джэдгъэф Бес-         
лъэн зыщIыхуэдгъэзам и 
щхьэусыгъуэри. 

- Сабий къэхъуам цIэ фIаща 
нэужь къыкIэлъыкIуэ нэгу-
зыужь дахэу щыта кхъуейп-
лъыжькIэрыщIэр Iэпэ дэгъэлэл 
ящIа ди хабзэ дахэхэм зэ-
ращыщым гу лъумытэнкIэ Iэмал 
иIэкъым. Къэбэрдей-Балъкъэ-
рым хы хьэ къалэхэмрэ къуа жэ-
хэмрэ къадэ кIуэу, Къэрэшей-
Шэрджэс, Адыгэ республикэхэ-
ми щIэупщIэ щызиIа мы  хабзэр 
илъэсиплI хъуауэ къы зэрыб-
гъэщIэрэщIэжым ды щыгъуа-
зэщ, Беслъэн. Лъэпкъ хабзэм гу-
лъы тэ хуэпщIыныр сыт къы зы-
хэкIар? 

- Адыгэ хабзэм ехьэлIа дауэда-
пщэ зэмылIэужьыгъуэхэр къы-
зызогъэпэщ, ди лъэпкъ щэнхаб-
зэр зи лъабжьэ Iуэху бгъэдыхьэкIэ 
хузиIэу. Нэхъ мащIэрэ ирагъэ-
кIуэкI хъууэ IэщIыб ящIу хуежьа 
Iуэхугъуэхэм ящыщ кхъуейплъы-
жь кIэ рыщIэр къэдгъэщIэ рэ щIэ-
жыну зэри чэзум сыхуигъэушащ 
апхуэдиз да хагъэ зыхэлъ хабзэр 
цIыхубэм яIэ щIэ хужынкIэ зэ-
рышы нагъуэм. Абы щыгъуэми а 
Iуэхугъуэм зэманым декIуу зэ-
хъуэкIыныгъэхэр хэлъхьэн зэ ры-
хуейри къэслъытащ. 

А хабзэм ехьэлIа видео куэд 
нобэ къэмысами, япэм ар зэры-
рагъэ кIуэ кIыу щытам теухуа нэ-
тын гуэрхэри къэз гъуэтыжащ. 
Кхъуейп лъыжь кIэры щIэм ехьэ-
лIауэ тхыдэм, архив дэфтэрхэм 
къыхэна тхыгъэхэм ящыщу 
 сы зэ джахэр, нэхъыжьхэм я 
чэнджэщ хэр къысхуэщхьэпащ. 
Иужь кIэ цIыхухэм а пасэрей 
 хабзэм хуаIэ хъуа еплъыкIэхэр си 
тегъэщIапIэу ди зэманым екIу 
нэтынхэр згъэхьэзыращ. 

Зи гугъу тщIы дауэдапщэр ди 
 зэманым къызэбгъэпэщыну гу-
гъут, сыту жыпIэмэ пкъохэр уна-
гъуэ псоми я пщIантIэм щыпхуэ-
гъэувыртэкъым. Аращ нэгъуэщI 
лъэныкъуэкIэ сыб гъэ дыхьэу Iуэ-
хум псэщIэ хэслъхьэну  мурад 
щIэсщIар. Дезыгъэблэгъа уна-
гъуэм нэхъ пасэу докIуэри гъу-
щIым къыхэщIыкIа Iэмэпсымэ 
хьэзырыр щыдогъэув, си ныб-
жьэгъухэр си дэ Iэпыкъуэгъуу. Да-
уэдапщэ нэужьым ар зэпкъры-
дохыжри, машинэм къыдогъэу-
вэж. Нэхъ тыншу Iуэхур къы зэ ры-
зэзгъэпэщыным иужь ситщ. 

- Беслъэн, кхъуейплъыжь кIэ-
ры щIэр пасэм зэращIу щыта 
щIыкIэмрэ иджыреймрэ зэхъуэ-
кIыныгъэхэр хы болъагъуэ. Абы-
хэм я гугъу къытхуэщIыт.

- ЯпэщIыкIэ кърихьэлIахэр  
хызогъэгъуазэ кхъуейплъыжь - 
кIэ ры щIэм къикIуа тхыдэ                            
гъуэгуанэ  дахэм. Пасэм 
 кхъуейплъыжь  кIэрыщIэ дауэда-
пщэр пщIын папщIэ ухуейт - чийм 
телъу бы дэу ягъэгъуа кхъуей 
 хъурей, дагъэ фIы уэ зыщIэзыфа 
кIапсэшхуэ. Арат унэм я тхьэ-
мадэм фэм е щIэпым къыхэщIы-
кIа кIапсэшхуэр дагъэ «иригъэ-
фэну» щIыхилъхьэр, кхъуейп-
лъыжь  кIэрыщIэм зыщыхуагъэ-
хьэ зыркIэ. Гуащэми жьэгу чий 
дапхъэм щигъэгъуну трилъхьэрт 
матэкхъуей  кугъуанэ. Унагъуэм ис 
адрейхэми зэ хуахьэсырт шхуэ, 
 нахъутэ, щIопщ,   лъахъэ, щIо-
пщыпс, чысэ, бэлътоку, хэдыкI, 
цIы кIуфэкIу Iэджи. А псори щIа-
гъэхьэзырыр унагъуэм щIалэ 
цIыкIу къихъуэмэ кхъуейп лъыжь-
пы лъэ ирыхуащIыну арат. Уна-
гъуэм исхэм къуажэм зыхагъэ-
Iуащэртэкъым хэхъуэ зэраIэнум-
кIэ, ауэ «дадэ кIапсэр дагъэм зэ-
рыхилъхьар» ябзыщIыртэкъым, 
ар псоми къагурыIуэрт. 

Зи щхьэм дыкъуакъуэ иIэ пкъо 
лъэщитI щIым быдэу хатIэрт, лъэ-
бакъуитху-хы я зэхуакуу. Пкъохэм 

Къэбэрдей-Балъкъэр Республикэм и Парламентым и 
депутатхэмрэ КъБР-м и  Парламентым и Аппаратым и 
лэжьакIуэхэмрэ КъБР-м и Парламентым и III - VI зэхуэсы-
гъуэхэм я депутату, Къэбэрдей-Балъкъэр Республикэм  
и Парламентым Лъэпкъ зэ хущытыкIэхэмкIэ и комите-
тым и унафэщIхэм ящыщу щыта Бердюжэ Владимир 
Иван и къуэм и Iыхьлыхэмрэ и благъэхэмрэ яхуогузавэ 
ар дунейм зэрехыжам къыхэкIыу.

Къэбэрдей-Балъкъэрымрэ Ставрополь краймрэ я 
гъунапкъэ зэ пы лъыпIэм деж архитектурэ объект ща-
гъэувынущ. КъБР-м Ухуэныгъэмрэ псэупIэ-комму-
нальнэ IэнатIэмкIэ и министерствэм зэпеуэ ири-
гъэжьащ стелэм и проектыр къыхахын папщIэ. 
Апхуэдэ Iуэху дахэр къыхилъхьащ КъБР-м и Iэта-
щхьэ КIуэкIуэ Казбек, республикэр къы з э рыунэхурэ 
илъэси 100 щрикъум ирихьэлIэу.

АРХИТЕКТУРЭ ухуэныгъэр, псом япэрауэ, зыми 
емыщхьу щытын хуейщ, апхуэдэуи объек тым и куп-
щIэр и теплъэм кIэ нэрылъагъуу щытыпхъэщ. Стелэм и 
ухуэкIэри и зэ хэлъыкIэри ар щагъэувыну щIыпIэм екIуу, 
езэгъыу щытыныр къилъытэн  хуейщ ар зыщIым. Про-
ектым Iэмал имыIэу къы хэщын хуейщ республикэм и 
щэнхабзэр, тхыдэр къэзыгъэлъагъуэ щхьэ хуэ ны гъэхэр, 
щIыналъэр зэрыщыту къызэрыпцIыху тхыпхъэхэр. 

Лэжьыгъэр къыщапщы тэкIэ, къалъытэнущ архи-
тектурэ жыпхъэхэр къы зэра гъэ сэбэ пар, къызы хэ-
щIыкIам и фIагъыр, гуп сысэ щIэлъыр нэры лъагъу къы-
зэрищIыфыр, нэ гъуэщI хэри. Архитекту рэмрэ дизай-
нымкIэ Iэ щIагъэлIхэм, архитектурэ еджапIэ нэхъыщ -  
х ьэхэм щIэсхэм я зэфIэкI щагъэ лъэгъуэфынущ мы 
зэ хьэ зэ хуэм, я архитектурэ бгъэ дыхьэкIэр нэхъ куп-
щIафIэу, иджырей мардэхэм тету щытмэ, нэхъыфIщ. 

Лэжьыгъэхэр къапщы тэнущ КъБР-м Ухуэныгъэмрэ 
псэупIэ-комму наль нэ IэнатIэмкIэ и министерствэм, 
ЩэнхабзэмкIэ министерствэм, Ар хитек торхэм, Су рэ-
тыщI хэм я зэгухьэныгъэхэм я лIыкIуэхэм, жылагъуэм. 
Зэхьэзэхуэм зи лэжьыгъэр щытекIуэм сом мин 50 ира-
тынущ. Автор лэжьыгъэхэр 2021 гъэм жэпуэ гъуэм и 15 
хъуху зэхуа хьэсынурэ итIанэ хэплъэжынущ. 

НЭЩIЭПЫДЖЭ  Замирэ. 

ЩIэныгъэхэмкIэ Дуней-
псо Адыгэ Академием и зи 
чэзу зэхуэсыр шыщхьэуIум 
и  20-м щекIуэкIащ Налшык      
дэт «Синдика» хьэщIэщым. 
Абы кърихьэлIат ЩIДАА-м 
хэтхэр. НэгъуэщI республи-
кэхэм, хамэ къэралхэм 
щыпсэухэм ящыщу зэIу-
щIэм къэмыкIуэфахэм ви-
део  конференц IэмалымкIэ 
зыпащIащ. 

ЗЭХУЭСЫР теухуауэ щы-
тащ ЩIДАА-м 2019 - 2021 гъэ-
хэм зэ фIигъэкIахэр зэхэлъ-
хьэ жыным, дяпэкIэ зэлэжьы-
нухэр убзыхуным.

ЗэIущIэр видеозэпыщIэ-
ныгъэ Iэмалым тету иригъэ-
кIуэкIащ ЩIДАА-м и тхьэмадэ 
Къанокъуэ Арсен.

- Ныбжьэгъу лъапIэхэ, ду-
ней псом зыщызыубгъуа 
узыфэ зэрыцIалэм и зэран-
кIэ хуиту дызэхуэзэу мы зэ-
хыхьэр едгъэкIуэкIыну Iэмал 
диIэкъым. Апхуэдэу щытми, 
фщыщ дэтхэнэри слъагъуну 
си гуапэщ икIи мы зэIущIэр 
зытеухуа Iуэхухэр тэмэму 
зэрызэпкърытхыфынум, пщэ-
рылъ зыщытщIыж къалэнхэр 
зэрызэдгъэхъулIэфынум шэч 
къытесхьэркъым, - жиIащ 
 Къанокъуэ Арсен зэIущIэр 
къыщызэIуихым. - Ди жагъуэ 

ЯщIахэр  къапщытэж,  мурадыщIэхэр  яубзыху

Гъунапкъэхэр  ягъэдахэ 

зэрыхъунщи, ди иужьрей 
зэхуэсым и ужькIэ, дунейм 
ехыжахэщ дызэрыгушхуэхэу, 
 ЩIДАА-м и академикхэу 
Бэчыжь Лейла, Темыр Умар, 
Бгъэжьнокъуэ Барэсбий, 
Щоджэн Аслъэнбэч, Дзыбэ 
Жантемыр, Хъущт Юрэ, Къад 
Татьянэ, Шенкао Мухьэмэд 
сымэ. Абыхэм мыкIуэдыжын 
лъэужь къагъэнащ икIи я 
IуэжьыфIхэр ди лъэпкъым,   
ди къэралым зэрахуэщхьэпэ-
нум шэч хэлъкъым. А цIыху 
щэджащэхэр  дэ тщыгъуп-
щэнкъым. 

Ди иужьрей зэIущIэм лъан-
дэрэ лэжьыгъэ хъарзыни тху-
зэфIэкIащ, абыхэм нэхъ 
зэпкъ рыхауэ тепсэлъыхьынщ 
щIэныгъэлI секретарь нэ-
хъыщхьэ Щхьэгъэпсэу Сэ-
фарбий. Сэ сыкъытеувыIэну 
сыхуейт накъыгъэ мазэм 
 УФ-м ЮстицэмкIэ и минис-
терствэм ди уставым дагъуэ 
гуэрхэр  къызэрыхуищIам  
икIи ахэр дгъэзэкIуэжу нобэ 
унафэ тетщIыхьыпхъэщ. Къи-
мыдэкIэ, Академиер хуэны-
къуэщ ди лэжьыгъэм жы-
джэру хэтынухэм, лъэпкъ 

Iуэхухэр ипэкIэ зыгъэкIуэ тэ-
фынухэм икIи апхуэдэхэр        
абы къыхэгъэхьэнми дегуп-
сысыну къытпэщытщи, абы-
хэми дыкъытеувыIэнщ.

Къанокъуэ Арсен и къэп-
сэлъэныгъэм иужькIэ, 
 ЩIДАА-м 2019 - 2021 гъэхэм 
зригъэхъулIэфахэм, къалэн 
зыщищIыжауэ  щытахэм  
ящыщу зэкIэ зыхунэмысу 
 къэнахэм теухуауэ къэпсэ-
лъащ щIэныгъэ секретарь 
 нэхъыщхьэ Щхьэгъэпсэу Сэ-
фарбий. Ар адыгэхэм я щIэ-
ныгъэ зэгухьэныгъэ нэхъыщ-

хьэм и лэжьыгъам купщIа-
фIэу тепсэлъыхьыжащ, 
 дя пэкIэ гу зылъытапхъэхэри 
къи гъэнаIуэу. ИужькIэ, зэ ху э-
сым хэтхэм IэIэткIэ Щхьэ-
гъэпсэур щIэныгъэ секре-
тарь нэхъыщхьэу хахыжащ. 
ЩIДАА-м и тхьэмадэм и япэ 
къуэдзэ ЛIэужь Iэдэм 
 ЩIДАА-м и действительнэ 
членхэу Къалэ Руслан, 
ХьэIупщы Мухьэмэд, Бей 
 Iэуес сымэ къэзыпщытэ ко-
миссэм хэгъэхьапхъэу я 
 кандидатурэр къигъэлъэ-
гъуащ. ЩIэныгъэ советым 
хэтхэр абы арэзы техъуащ.

Къанокъуэ Арсен къызэры-
хилъхьам тету, Президиумым 
хэтын хуей цIыху бжыгъэр зи-
мыхъуэжу - 21-уэ - къагъэнэ-
жащ, ауэ дунейм ехыжа цIы-
хуиблым я пIэкIэ абы ха-
гъэхьащ ЩIДАА-м и дейст ви-
тельнэ членхэу Щхьэ гъэпсэу 
Сэфарбий, Хьэбэчыр МуIэ ед, 
Есчындар Мухьэдин, Иуан 
Зэуал, Блий Станислав, КIы-
щокъуэ Руслан, Псху Арсен 
сымэ.

Президиумым и унафэкIэ 
ЩIДАА-м хагъэхьахэщ Пачу-
лиа Ниазбей, Мамшу Мурат, 
Эква Январбий, Апажэ Ас-
лъэн, Къуэкъуей Мухьэмэд, 
Щоджэн Юрэ, ЗекIуэрей Ас-
лъэн, Шымэзокъуэ Мусэ, 

Хьэткъуэ Самир, Уэзы ФатIи-
мэ, Ершов Виталий, Хагбэ 
 Лили, Алейбэ Джульеттэ, Бей-
тыгъуэн Сэфарбий, Дидем 
Йылмаз, Пащты Мадинэ, 
ТIрахъуэ Аслъэн, Дыгъужь 
Муминат, ДыщэкI Мурат, 
 Къалмыкъ Жылэбий, Кас-
ландзие Алексей, Щауэ Му-
хьэмэд, Хьэтыхъу Iэубэчыр, 
Хьэмыз Руслан сымэ. Ап-
хуэдэуи, ЩIДАА-м Москва 
щиIэ щIэныгъэ центрым и 
уна фэщIу Есчындар Мухьэ-
дин хахащ.

ЩIДАА-м и уставым хэп-
лъэжа нэужь, зэхъуэкIыны-
гъэ хэри халъхьауэ, зэдэа рэ-
зыуэ къызэдащтащ. 

Къанокъуэ Арсен къыхилъ-
хьэри, ЩIДАА-м и щIэныгъэ 
центру Къэрэшей-Шэрджэ-
сым щыIэм и унафэщIу Иуан 
Зэуал, Къэбэрдей-Балъкъэр 
щIэныгъэ центрым - Хьэ-
бэчыр МуIэед хахащ.

ЩIДАА-м медицинэ, биоло-
гие щIэныгъэхэмкIэ и 
 къудамэм и действительнэ 
 член-секретару КIыщокъуэ 
Руслан, мэкъумэш щIэныгъэ-
хэмкIэ и къудамэм и дейс-
твительнэ член-секретару 
Блий Станислав хахащ.

Къанокъуэ Арсен зэIущIэм 
и кIэм фIыщIэ яхуищIащ абы 
хэтахэм икIи жиIащ акаде-
мием и лэжьыгъэр нэхъри 
егъэ фIэкIуэным, щIэныгъэ, 
щэнхабзэ IэнатIэхэм зе-
гъэужьыным дяпэкIи зэрегу-
гъунур.

НАФIЭДЗ  Мухьэмэд.

я лъагагъри абы нэхърэ нэхъ ма-
щIэн хуейтэкъым. ПкъоуитIым я 
щхьэм зы бгыкъу лъэщи къытра-
гъэбыдыхьыжырти, дагъэ защIэ 
фэ кIапсэр и кум къыщрадзыхырт, 
и кIапэр бгыкъум иращIэрт 
(пхъэшыкум ишауэ). Абдеж  кхъуей 
плъыжьыр кIэращIэрт. Бгыкъум 
хьэпшып цIыкIуфэкIухэри па-
щIэрт, палъхьэрт. Ап хуэдэу абы 
кIэращIэрт унагъуэм я  Iыхь лы 
хъыджэбзхэу, хэхъуэ зэраIэнур 
 зэ хэ зыхахэм ягъэхьэзыра хэдыкI-
хэр, дэнлъэчхэр, фокIэщI Iэмэп-
сымэхэр, нэгъуэщIхэр. Я IэщIа-
гъэм щыщ кърагъэхьырт нэхъ Iэ-
пэIэсэ цIэрыIуэу  къуажэм дэс 
 дэтхэнэ хъыджэбзми. Абыхэм 
ящыщ щIалэхэм къыпаха нэужь 
ахэр зыщIам щIэупщIэрт, абы 
фIыщIэ   хуащIырт,  и  цIэр  
ираIуэрт, яфIэгъэщIэгъуэну ягъэ-
хъыба рыжырт. Ар къыпихыфыну 
къару къызыкъуэкIа щIалэмрэ 
цIыкIуфэкIур зыщIа хъыджэб-
зымрэ гухэлъ абдеж щызэ хуащIи  
Iэ джэрэ къэхъурт. Ауэ хъы-
джэбзым щIалэр игу иримыхьа-
мэ  зыкъ ригъащIэртэкъым. Апхуэ-
дэ къы щы хъукIэ, щIалэм езым  
игу ирихь пщащэм кхъуейп лъыжь-
кIэрыщIэм къы фIихамкIэ хуэупсэ-
ну хуитыныгъэ иIэт. А Iуэхум уна-
гъуэ къэзыгъэхъу, лъэпкъыр зэ-
пызыщIэ мыхьэнэи иIэу щытащ.

Пасэрей щIыкIэм хуэдэу нобэ 
Iуэхур къытхузэгъэпэщыркъым. 
Зэма ным зэ рызихъуэжам и нэ-
щэнэу, сезыгъэблагъэ унагъуэхэм 
я гъунэгъу хъы джэбз цIыкIухэми 
щэкI кIапэхэр яIыгъыу иджы 
 къекIуэкIыркъым, ауэ а хабзэм 
хэлъ дахагъэм и гугъу яхузощI, и 
мыхьэнэр къагурызогъаIуэ. Ди 
лъэпкъ хабзэм и фIагъым 
цIыхухэр зэрыдедгъэхьэхынум 
 теухуа Iэмалхэр къыдогъэсэбэп. 
Езы хабзэм и фIэ щыгъэр, и 
мыхьэнэр яIэщIэгъупщы кIыжауэ, 
спорт и лъэныкъуэкIэ абы хэлъ 
гупсысэм нэхъ щытрагъащIи но-
бэ урохьэлIэ.

КъыжыIапхъэщ, зэманым елъы-         
тауэ, иджы кIапсэм кIэращIэхэ-     
ми  хуабжьу зэрызихъуэжар, цIы-
хухъу джанэ, гуащэ, телефон, нэ-
гъуэщI иджырей хьэпшыпхэм 
 къадэкIуэу Iуэхум егъэлеиныгъэ 
хамылъхьэу пIэрэ жыуагъэIэу - 
дыщэ Iэлъын, фэтэр, машинэ 
жыпIэми саугъэт лъапIэхэр зы-
гъэхьэзырхэри мащIэкъым. Сом 
мелуаным  нэблагъэ, абы фIыуэ 
 щIигъу зи уасэ тыгъэхэр фIэзы-
дзэхэри щыIэщ. Тыгъэ лъапIэхэр 
зэрыфIалъхьэфым языныкъуэ-
хэм зэрызрагъэщIагъуэм цIыхур а 
Iуэхум пыIуе гъэкIуэт, хабзэм 
щIэупщIэри игъэмащIэу. Нэхъа-
пэIуэкIэ а Iуэхур къызэзыгъэпэ-
щахэм цIыхухэр а гупсысэм хуа-
гъэкIуащи, иджы къысхуте-
шыжыркъым. Къыхэзгъэщынут, 
мылъку зэ пеуэ мыхъуу, ар лъэп-
къым и хабзэм пщIэ щыхуэп щIын, 
щIэблэр щыбгъэгушхуэн зэхыхьэ 
дахэу, Iуэхугъуэ щхьэпэу зэры щы-
тыр. Нэхъыщхьэр лъэпкъым хуэ-
фащэ гупсысэ а хабзэм игъуэ-
тыжынырщ. Тыгъэ лъапIэхэр з ы-
Iэрыгъэхьэныр нэхъыщхьэу къа-
мылъытэу, зэпеуэ Iыхьэм нэхъ 
дегъэхьэхын, а хабзэ дахэр япэ 
 зэ рырагъэщыным хущIэкъун гуп-
сы сэм цIыхухэр хуэмурэ тешэн    
хуейщ. Абы къыхэжаныкIхэм я 
 цIэ-унэцIэхэр дя пэкIэ Интернетым 
къислъхьэурэ згъэгушхуэнущ. 

- КхъуейплъыжькIэрыщIэр па-
сэм щащIу щытар сабийр ду-
нейм къы щытехьа япэ махуи-
щырт. Иджы ди нэгу щIокI илъэс 
бжыгъэ пыухыкIа ири къуа 
цIыкIухэми а дауэдапщэр къы зэ-
ры хузэрагъэпэщыр.

- Пасэм псом ящхьэу къалъытэр 
 сабий цIынэр къэгъэхъунырт, ар 
бзаджэнаджэхэм, узхэм, ажалым 
щы хъумэнырт. Абы щхьэкIэ къы-
зэрагъэ пэщырт тхьэлъэIухэр, Iэ-
загъэ пыухыкIа зыпыщIа Iуэху-
гъуэхэр.  Апхуэдэщ кхъуейп-
лъыжь кIэрыщIэри. Зи ныбжьыр 
илъэсибл ирикъу я щIалэм 

 кхъуейп лъыжькIэрыщIэ щы хуэт-
щIаи щыIэщ, нэхъ пасэу апхуэдэ 
Iэмал зэ рамыIам къыхэкIыу.

Шынагъуэншагъэм гулъытэ хэ-
ха  хузощI. Бгырыпххэр тIурытIу, 
кIапсэр зэрынэми, къепхьэхыу зэ-
рыпхыжыфын хуэдэу, цIыхур 
 къехуэх хъуми и ныбэр зэпи-
къузыкIыну сощI. Сабийхэм къе-
мы гугъуэкIыну кIапсэр щызэт-
хъуэкIи щыIэщ. Я ныбжь елъы-        
тауэ IыхьитI-щыуэ гуэшауэ къы зы-
догъэ пэщ. Згъэув Iэмэпсымэр 
зэры мы лъахъшэрщ шынагъуэн-
шагъэм апхуэдизу щIытезгъа-
щIэр. Iуэхум нэхъ хуэ Iэижь ухъуху 
нэхъри ухуэсакъыу уб гъэдохьэ. 

- Дауэдапщэм къекIуэлIахэм 
ящыщу кIапсэм дэпщеину хэт 
зезып щы тыр?

- Дагъэ егъэфа кIапсэм зе-
зыпщытыр зэрыдэкIуеин хуейр 
Iэпщэ за-щIэщ, и лъакъуэхэр кIап-
сэм лъигъэ Iэсыну хуиттэкъым. И 
щхьэм нэсмэ, псом нэхъапэ 
 кхъуейм едзэкъэн  хуейщ, итIанэщ 
адрейхэм еIэбыну щыхуитыр.  
Бгыкъум зыгуэр къыпы зы хыфым 
пщIэшхуэ къелэжь. Хуиту кIэ ры-
щIауэ кхъуей джэрэзыр жьэкIэ 
 къэбубыду уедзэкъэнри Iуэху 
псынщIэ  цIыкIутэкъым - ар  мы-
вэм хуэдэу быдэт. Бгыкъум кIэ-
рыщIахэм уакIэ лъыIэбэн папщIэ 
лъакъуэхэр къы хэмыхьэу Iэ лъэ-
ныкъуэмкIэ зыпIыгъын хуейт. ЦIы кIу-
фэкIухэр зэры кIэ рыщIар Iуданэ 
пэтми, абыхэм ящыщ гуэрым 
кIэлъыIэбэу къыпызыхыфыр зы-
рызыххэт, и ныкъуэр ищхьэм нэ-
мысыфу къещэтэхыжырт. Ап-
щIондэху дыхьэшхымрэ гушы-
Iэмрэ зыкъа Iэтырт, пщащэ гупым 
зи къэшэн яхэту кIапсэм къе-
щэтэхыжарат мыгъуэр зи мы-
гъуар, абы и щхьэ къыхуэIэты-
жыртэкъым. Ауэ бгыкъум зыгуэр 
къы пызыхыфар зэуэ цIэрыIуэ 
 хъурт, псоми зэлъащIысырт, 
пщIэш хуэ къилэжьырт. ЗыкIэ, 
езым саугъэт хъар зынэ къы-
лъысырт, етIуанэу, фIыуэ илъагъу 
пщащэм и щхьэр ину иригъэлъа-
гъужырт, къэшэн иджыри имы-
Iэмэ, лъэкIыныгъэшхуэ игъуэ-
тырт  къуажэ хъыджэбзхэми, хъы-
джэбз  хьэ щIэхэми яхэдэну.

КIахэхэм  (шапсыгъхэм) кхъуей-
п лъыжь кIэрыщIэ щащIкIэ хатIэр 
зы пкъоушхуэт. Ар цIафтэу упсауэ 
дагъи щыхуэжауэ щытщ. Пкъом и 

щхьэм  матэ траукIэти, из ящIт 
IэфIыгъэкIэ, цIыкIуфэкIукIэ. Мы 
пкъом дэпщеи-фыр хуитт Iэ лъэ-
ныкъуэмкIэ зиIыгъыурэ матэм 
 дапщэрэ иIэбэнуми, ауэ ари Iуэху 
тынштэкъым.

ГуфIэгъуэм къекIуэлIахэм са-
щыхэп лъэкIэ къызгурыIуэ хъуащ 
абыхэм я къарум къихьынур. Я 
зэфIэкIыр зыхуэдэр къызощIэ. 
КIапсэм кIэрыс щIэ хэр я ныбжь 
елъытауэ зэщ хьэ щыкIыу сиIэщи, 
а къекIуэлIа щIалэ гъуалэм, ныб-
жьыщIэхэм я къарум теу хуауэ 
 согъэхьэзыр.

Илъэси 3-4 ныбжьым ит са-
бийхэм дадэIэпыкъуурэ щыдэ-
кIуей щыIэщ. Илъэс 60-м ити и 
зэфIэкI щеплъыж урохьэлIэ. Ику 
иту къапщтэмэ, абы хэтыну зы-
хуэфащэу къэслъытэр илъэс 
 16-м  щыщIэдзауэ  илъэс  25-рэ 
хъу щIалэхэрщ, ауэ тIэкIу нэхъы-
жьыIуэхэри нэхъ цIыкIухэри Iуэ-
хум щытегушхуэ урохьэлIэ. 

Саугъэт бжыгъэр 7 нэхърэ нэхъ 
мащIэ ямыщIыну къыхузоджэ. 
Къапщтэмэ, Iуэхум хэта псори 
текIуауэ  къыдолъытэ, ауэ иужь-
рейуэ кхъуейр къыфIэзыхам сау-
гъэт нэхъыщхьэр  лъосри,  ар  
хэIэтыкIауэ  догъэпажэ, ауэ къы-
хэжаныкI дэтхэнэми я цIэ идоIуэ. 
Япэ ищахэр тыгъэ нэхъ лъапIэхэр 
къыфIэхыным дезгъэхьэхыр-
къым. Iуэхум и кIэ дыдэм нэмы-
сауэ хэт сыт къихьами мыгуры-
Iуэгъуэу  къы зы зогъэпэщ. Уна-
гъуэм зэгъусэу и кIэм сурэт зыт-
рагъэхауэ къахуэнэн, япэ ищу 
пкъом дэкIуеяхэр емы жьэ жын 
щхьэкIэщ апхуэдэу щIэсщIыр. 

ЩIалэгъуалэм нэмыщI, пасэ- 
ми  кхъуейплъыжькIэрыщIэм хы-
хьэрт  лIы хэри. Ауэ абыхэм кIапсэм 
иракуртэкъым, атIэ бгыкъум Iу-
данэкIэ кIэ рыщIа пкъыгъуэхэм 
ящыщ фочкIэ е фокIэщIкIэ къы-
паудыну хэтт. Абы щыгъуэми зэуэ-
ну хуитыр Iуданэ зэры пы щIарт, 
езы хьэпшыпым техуэмэ, еуам 
тезыр къытехуэжырт. Ари хабзэм 
екIурт, фоч уэ макъымрэ гыным-
рэ бзаджэнаджэр игъащтэу къа-
лъытэрти. ЛIыжьхэри щыхыхьэ 
къэхъурт, тIэкIу гужан къэхъумэ, я 
щIалэгъуэр ягу къагъэкIыжыну 
 хуеймэ. 

- КхъуейплъыжькIэрыщIэм 
 хэ хъуэм и мызакъуэу, нэгъуэщI 
щхьэу сыгъуэхэми ехьэлIауэ 
 урохьэлIэ. Иджыри сыт хуэдэ 
Iуэхугъуэм ехьэ лIауэ къызэра-
гъэ пэщрэ ар? Нобэ абы иIэ 
щIэупщIэм и гугъу къытхуэщIыт.

- Унагъуэхэм цIыху къахэхъуар 
ща гъэ лъапIэкIэ, къалэхэмрэ 
 къуа ж э хэмрэ я махуэшхуэхэм               
ад ми нистрацэ хэм, къалэдэсхэм, 
 къуа жэдэсхэм иращIэкI гуфIэгъуэ 
зэхыхьэхэм, лъэпкъ фащэм, 
адыгэм и щыгъуэ-щIэж  махуэм 
нэмыщI, Iуэхур зэрекIуэкIым хэлъ 
дахагъэ къудейм папщIэ де зы-
гъэб лагъэхэри щыIэщ. 

ЩIыпIэ зэмылIэужьыгъуэ куэ-
дым кхъуейплъыжькIэрыщIэр 
щез  гъэкIуэ кIащ, IуэхугъуитI-щы 
зэуэ къыщызэдгъэпэщ къэхъуу. 
Зы лъэныкъуэмкIэ спорт зэпеуэ 
щIэщыгъуэхэр, нэгъуэ щIыпIэкIэ 
уэрэджыIакIуэ цIэрыIуэхэм я к он-
церт щекIуэкIыу. Хабзэм щыщ 

Iыхьэм щIэупщIэ, гулъытэ нэ-
хъыбэ къыщыхуамыщI зэи къэ-
хъуа къым. Адрей IуэхугъуэмкIэ я 
гум нэхъ зэрызигъэнщIар нэры-
лъагъуу, цIыхухэм а  дауэдапщэр 
нэхъ зэрафIэгъэщIэ гъуэныр, зэ-
ры дихьэхыр гуапэщ. 

Пандемием и пэ къихуэу 
кхъуейп лъыжькIэрыщIэм щIэуп-
щIэшхуэ игъуэ тат, ауэ иджыпсту 
къекIуэкI уз зэ рыцIалэм и зэран-
кIэ мы хабзэм щIэупщIэр тIэкIу 
 нэхъ мащIэ хъуащ. Узыр нэхъ 
ящхьэщыкIуэтмэ, цIыхубэм я гу-
фIэгъуэр нэхъ Iэтауэ зэрыдахы-
ным хущIэкъунущ.

Пасэм кхъуейплъыжькIэрыщIэр 
щащI щыIэт хьэщIэ лъапIэ къа-
хуэкIуэми. Апхуэдэхэм деж нэ-
хъыбэу зэпеуэрт    шы гъэджэгун-
кIэ, шыр жьэрыутIыпщу здэжэм 
бэлътоку, ахъшэ жьгъей къэщ-
тэнымкIэ (гъуэгум телъу), щIакIуэ 
кIапэкIэ мастэ къэщтэнкIэ, къа-
рукIэ, IэмалкIэ…

- КхъуейплъыжькIэрыщIэм 
щIы гъуу тхьэлъэIури къызэв-
гъэпэщрэ?

- Кхъуейплъыжьпылъэр дэнэ 
деж щемыкIуэкIами а кIэрыщIэ 
закъуэмкIэ зэфIэкIыртэкъым. 
Иджыри а тхьэ лъэIум Iэнэ къы-
хуащтэ, нэхъыжьхэр ягъэхъуа-
хъуэ. Нэхъапэм хъыджэбзхэм 
щхьэ кIэ хъыринэ иращIэрт, щIа-
лэхэр нэщанэ еуэрт, щIалэ нэ-
хъыжьхэр, лIыхэр пхъэджащэ 
дзынкIи зэпеуэт, мыви ядзырт. 
(Пхъэджащэр цIафтэу упса пкъо-
ушхуэщ, я Iэхэр зэрадзэрти я Iэ-
гум кIапэ лъэныкъуэр иту жы-
жьагъкIэ ядзырт), хьэблэ-хьэб-
лэкIэ чыбжьэ зэпекъухэрт. Куэдрэ 
къэхъурт нэхъ зылъэкIхэм кIап сэ-
рыкIуи кърагъэблагъэу, пелуан-
хэр щызэрагъэбэну, мыщэ е нэ-
гъуэщI хьэкIэк хъуэкIэ гъэса къы-
щагъафэу (къыщагъэлъагъуэу). 

Пхъэидзэ дощI, тхыдэм дытоп-
сэлъыхь, макъамэ щIыгъуу джэгу 
 къафэхэр къызыдогъэпэщ. ГуфIэ-
гъуэр щекIуэкI унагъуэм, цIыху 
къе кIуэлIам теухуауэ программэм 
зэхъуэ кIыныгъэ гуэрхэри щы-
хэтлъ хьэ щыIэщ, ауэ нэхъыбэм и 
пкъыр зыуэ къонэж.

- Гъэм и зэманхэр къапщтэмэ, 
щIымахуэм а дауэдапщэр къы-
зэбгъэпэ щыну нэхъ гугъуу къы-
щIэкIынщ…

- ЩIымахуэм, дауи, нэхъ мащIэ 
мэхъу а хабзэм къыщIэупщIэр, ауэ 
гъэм и адрей лъэхъэнэхэм зэпы-
мыууэ  къы зыдогъэпэщ. Пасэм 
сабийр щIымахуэу къалъхуамэ, 
кхъуейп лъыжь кIэрыщIэр щIы-
бым щыпщIыфынутэкъым, унэ 
кIуэцIым мыхъэр щагъахъэу, 
 джэгукIэ зэмылIэужьыгъуэ куэд 
къагупсысурэ щIэпщакIуэм хуэ-
дэу, ипэ зэманым нысэ цIыкIур 
трагъэурт. Мыри жэщищ махуищ-
кIэ зэпагъэуртэкъым, Iэуэлъа-
уэмрэ даущымрэ а пIалъэм 
нысэмрэ сабиймрэ ящхьэщытт. 

- Гъунэгъу республикэхэми  мы 
Iуэхум щIэупщIэ зэрыщиIэр 
 гуапэщ. 

- Ди республикэм и районхэм я 
мызакъуэу, Адыгэ, Къэрэшей-
Шэрджэс щIыналъэхэми сра-
гъэблэгъащ. Къи щынэмыщIауэ, 
Тыркум я Адыгэ Ха сэхэми Интер-
нет, жып телефон IэмалхэмкIэ 
 зыкъыспащIэурэ къызэ чэн джэ-
щащ я фестивалхэм кхъуейп лъы-
жь кIэрыщIэр  щызгъэлъэгъуа  зэ-
ры хъунум теухуауэ. ПыухыкIауэ 
зэкIэ дызэгурымыIуами, ди лъэп-           
къэгъухэр щыпсэу нэгъуэщI щIы-
налъэхэми а   хабзэм зэрыщы-
щIэуп щIэр гуапэщ.

Епсэлъар
ТЕКIУЖЬ  Заретэщ.

Къэбэрдей-Балъкъэр 
Республикэм хэщIыны-
гъэшхуэ игъуэтащ. 2021 
гъэм шыщхьэуIум и 21-м 
и ныбжьыр илъэс 68-м 
иту дунейм ехыжащ рес-
публикэм и мэкъумэш 
 IэнатIэм щекIуэкI лэ-
жьыгъэ куэдым я къы-
зэгъэпэщакIуэ жыджэру 
щыта Бердюжэ Влади-
мир Иван и къуэр.

ВЛАДИМИР Иван и 
 къуэр СОАССР-м щыщ 
Алан районым хыхьэ Со-
ветскэ къуажэм 1954 гъэм 
мазаем и 28-м къыща-
лъхуащ. Орджоникидзе 
къалэм дэт Горскэ мэкъу-
мэшхозяйственнэ инсти-
тутыр агроном IэщIагъэр 
иIэу 1976 гъэм къиухащ. 
Абы лэжьэн щыщIидзащ 
КъБАССР-м и Май щIына-
лъэм щызэхэт «Ленинцы» 
колхозым, хадэгъэкI бри-
гадэм и агроному.

Совет Армэм дзэ къулы-
къур къыщрихьэлIэу 1977 
гъэм къэкIуэжа нэужь абы 
щылэжьа колхозым игъэ-
зэжащ икIи хадэгъэкI бри-
гадэм и бригадиру лэ-
жьащ, иужькIэ агроном 
нэ хъыщхьэ къулыкъур 
дзыхь къыхуащIащ. Къы-
кIэлъыкIуэ илъэс зыб-
жанэм ар Май районым 
жэуаплыныгъэ зыпылъ и 
IэнатIэ зыбжанэм пэры-
тащ, 1999 гъэм «Ленинцы» 
мэкъумэш IуэхущIапIэм и 
унафэщIу ягъэуващ. 2005 
- 2007 гъэхэм Владимир 
Иван и къуэр Къэбэрдей-
Балъкъэр Республикэм 
мэкъумэш IэнатIэмрэ 
ерыс къыпхъэмкIэ и ми-
нистру лэжьащ. 2007 гъэм 
ар аргуэру пэрыувэжащ 
«Ленинцы» мэкъумэш 
IуэхущIапIэм и унафэщI 
къу лыкъум икIи псэуху абы 
щылэжьащ.

Владимир Иван и къуэр 
зыпэрыта IэнатIэ псоми 
къыщигъэлъэгъуащ ар лэ-
жьыгъэ и пIалъэ фIыуэ 
зыщIэ IэщIагъэлIу, къызэ-
гъэпэщакIуэ Iэзэу зэры-
щы тыр, жэуаплыныгъэ зэ-
рыхэлъыр. А и хьэл-щэн-
хэр псом хуэмыдэу наIуэ 
къыщыхъуащ ар «Ленин-
цы» СХПК-м и унафэщIу 

БЕРДЮЖЭ  Владимир  Иван  и  къуэр
щылэжьа илъэсхэм. 
Къэралым зэхъуэкIыны-
гъэхэр щыщекIуэкIа зэ-
ман гугъухэм абы хузэ-
фIэкIащ лэжьакIуэ гупым 
хэтхэр зэбгримыгъэ кIы-
жыным и мызакъуэу, 
цIыхухэм IэнатIэщIэхэри 
къахузэригъэпэщын. Вла-
димир и фIыгъэкIэ Iуэху-
щIапIэм технологие нэхъ 
пэрыт дыдэхэр къыща-
гъэсэбэпырт, абы къри-
кIуэрт къыщIагъэкIым и 
куэдагъми, фейдэуэ къы-
па хами зэрыхэхъуэр. Абы 
къыщыщIагъэкIа ерыс-
къыпхъэхэр мызэ-мытIэу 
хабжащ КъБР-м щагъэ-
хьэзыр товар нэхъы фIип-
щIым икIи Урысейпсо еп-
лъыныгъэ-зэпеуэ зэмы-
лIэужьыгъуэхэм я саугъэт-
хэр къыхуагъэфэщащ, 
езы «Ленинцы» СХПК-р 
илъэс зыбжанэкIэ Къэбэр-
дей-Балъкъэр Республи-
кэм и мэкъумэш IуэхущIа-
пIэ нэхъыфI дыдэу къа-
лъытэу щытащ. 

Бердюжэ В. И. зэпы-
мыууэ гулъытэ хуищIырт 
Ново-Ивановскэ къуажэм 
зегъэужьыным, IуэхущIа-
пIэм и лэжьакIуэхэм я бын-
хэр еджапIэ нэхъыщхьэ-
хэм щIэгъэтIысхьэным, 
хуэ мыщIауэ псэу унагъуэ-
хэм защIэгъэкъуэным.

IэщIагъэлI Iэзэу, цIыху 
гуапэу зэрыщытым пап-
щIэ Владимир Иван и 
 къуэм республикэм 
пщIэш  хуэ щиIэт.

Бердюжэ В. И. жылагъуэ 
гъащIэми жыджэру хэтащ, 
Къэбэрдей-Балъкъэр Рес-
публикэм и Парламентым 
и ещанэ, еплIанэ, етхуанэ, 
еханэ зэхуэсыгъуэхэм я 
 депутату хахащ. КъБР-м и 
Парламентым и еханэ 
зэхуэсыгъуэм ар Лъэпкъ 
зэхущытыкIэхэмкIэ коми-
тетым и унафэщIхэм ящы-
щу щытащ, Мэкъумэш 
IуэхухэмкIэ, щIыуэпсыр 
къэ  гъэсэбэпынымкIэ, эко-
логиемкIэ, дыкъэзыухъу-
реихь дунейр хъумэнымкIэ 
комитетым хэтащ.

Бердюжэ В. и лэжьы-
гъэфIыр къалъытэри, къэ-
рал дамыгъэ лъапIэхэр 
къыхуагъэфэщащ. Абы 
къратащ «ЩIыхьым и Да-
мыгъэ» орденыр, Къэбэр-
дей-Балъкъэр Республи-
кэм и ЩIыхь тхылъыр. Абы 
къыфIащащ Урысей Фе-
дерацэм и мэкъумэш Iэ-
натIэм щIыхь зиIэ и лэ-
жьакIуэ, Къэбэрдей-Балъ-
къэр Республикэм 
 мэ къумэш хозяйствэмкIэ 
щIыхь зиIэ и лэжьакIуэ цIэ 
лъапIэхэр.

Бердюжэ Владимир 
Иван и къуэм, хэкупсэ нэ-
сым, унафэщI гумыза-
гъэм икIи IэкIуэлъакIуэм, 
ныбжьэгъу пэжым, и фэ-
еплъ нэхур игъащIэкIэ ди 
гум илъынщ.

ЩIэ

Республикэм щыщ щIалэгъуалэ 
куэд къэралым и къалэшхуэхэм 
зэфIэкI  лъагэхэр къыщагъэлъа-
гъуэу щолажьэ. Абыхэм я хъы-
барыфIхэр къыщалъхуа щIыналъэм 
щIэх-щIэхыурэ къосыж икIи хамэ 
щIыпIэ зи зэфIэкIыр къыщалъытэ 
уи лъахэгъум и цIэр фIыкIэ                                 
жаIэу щызэхэпхкIэ, шэч хэмылъу,  
 гуш  хуэныгъэ къыпхелъхьэ.

КЪЫЗЫХЭКIА лъэпкъми къыщы-
хъуа щIыналъэми я пщIэр лъагэу зы-
Iэт щIалэщ гу дохутыр, медицинэ 
 щIэ ныгъэхэм я кандидат Къэнэмэт 
Теймураз Нартщауэ и къуэр. Зыпэ-
рыхьа Iуэхур нэгъэсауэ зыфIэзыгъэкI 
щIалэм, ныбжьышхуэ имыIэми, и Iэ-
натIэм ехъулIэныгъэ щызыIэригъэ-
хьащ,  щытхъушхуэ хужаIэуи   къо-
кIуэкI.

Шэджэм къалэм дэт курыт школ 
№2-р къиухри, Къэнэмэтыр щIэ-
тIысхьащ Къэбэрдей-Балъкъэр къэ-
рал университетым медицинэмкIэ и 
къудамэм. ФIы дыдэу ехъулIэу еджа 
щIалэм адэкIэ и щIэныгъэм щыпи-
щащ Сеченовым и цIэр зэрихьэу 
 Москва дэт Япэ къэрал медицинэ 
 университетым и интернатурэм, абы 
къыкIэлъыкIуащ Бакулевым и цIэр 
зезыхьэ Гу-лъынтхуэ хирургиемкIэ 
лъэпкъ медицинэ-къэхутакIуэ цент-
рым и ординатурэмрэ аспиранту-
рэмрэ. Илъэсибгъу хъуауэ Теймураз а 
центрым щыIэщ, апхуэдэуи Урысейм          
и кардиохирург нэхъыщхьэ, ЩIэны-
гъэхэмкIэ Урысей академием и ака-
демик, профессор цIэрыIуэ Бокерие 
Лео и гупым хэту мэлажьэ.

Дэзыхьэха Iуэхум езэш имыIэу 
пэрытщ Теймураз, ар сытым дежи 
х ущIокъу и Iэзагъэм, зэфIэкIым зэры-
хигъэхъуэным. Абы жыджэру зыхе-
гъэгъуазэ медицинэм щIэуэ къыхы-
хьэ Iэмалхэм. 

- ЩIэныгъэшхуэ зыбгъэдэлъ IэщIа-
гъэлIхэм уащыдэлажьэм деж абы -         
хэм уазэрыхуэфэщэным ухущIокъу, - 
жеIэ Къэнэмэт Теймураз. - Сызыхэт 
гупым я нэхъыбэр дохутыру зэры ла-
жьэм къищынэмыщIауэ, медицинэ 
щIэныгъэм зи гуащIэ хэзылъхьа, но-        
бэ цIыхухэм зэреIэзэ Iэмал куэдым        
зи къэхутэныгъэхэр лъабжьэ хуэхъуа 
щIэныгъэлI лъэрызехьэхэщ. Сэ си 
насып кърихьэкIащ хамэ къэралхэми 

Иужьрей зэманхэм ди гъащIэм 
щIэуэ къыхыхьахэм ящыщ зыщ 
волонтёрхэмрэ абыхэм ялэжь 
Iуэху щхьэпэхэмрэ. Мы гъэм шко-
лыр къэзыуха си хъыджэбзыр 
абыхэм яхэтщи (жыджэр дыдэу 
схужыIэнукъым), си электрон по-
щтым къокIуэ ахэр зыхэт хъуну 
лэжьыгъэхэм, зэхьэзэхуэ зэ-
мылIэужьыгъуэхэм, яхузэфIэкIа-
хэм теухуа хъыбарегъащIэхэр. 
СфIэгъэщIэгъуэну сызэры кIэ-
лъып лъми пцIы хэлъкъым. 

ПСАЛЪЭМ и хьэтыркIэ, мы ма-
хуэхэм ахэр хыхьэ хъунущ теле-
фонкIэ цIыхухэм я деж псалъэурэ 
коронавирус уз зэрыцIалэм теухуа 
упщIэхэм жэуап щрат, абы ехьэлIа 
къэпщытэныгъэхэм къагъэлъэ гъуа-
хэр щыжраIэ Iуэхум. Апхуэдэуи, «Гу-
лъытэ» зи фIэщыгъэ псапащIэ 
 зэгухьэныгъэм дэIэпыкъуэгъу хуэ-
ныкъуэхэм папщIэ мылъку зэхуе-
хьэс. «НэхъыфI къыпхуэгупсысын-
къым-2021» инклюзив  лагерым          
къелъыхъуэ сабийхэм ядэлэжьэ-
ныр зыфIэгъэщIэгъуэн волонтёр-
хэр. Абыхэм къапэщылъщ гъэмахуэ 
зыгъэпсэхугъуэм и зы Iыхьэр гъэ-
щIэгъуэн ящIыну, зэIущIэ щIэ щы-
гъуэхэр, спорт зэхьэзэхуэхэр къы-
зэрагъэпэщыну, сабийхэр зып лъы-
хьакIуэ  яшэну.

ГъэщIэгъуэнщ Iуащхьэмахуэ гъэ-
къэбзэным ехьэлIа щэбэт щIы-
хьэхур. «Къурш къабзэ» фIащауэ 
шыщ хьэуIум и 28-м ирагъэкIуэкIы-
нум хэтыну ирагъэблагъэ Урысей 
псом щыщу  зи зэфIэкI хэ зылъхьэ- 
ну гукъыдэж зиIэхэр. Абы къызэ-
щIиубыдэнущ Азау хуейм щегъэ-
жьауэ  мылылъэм  нэс. 

Псэуныгъэм ехьэлIа Iуэху нэхъыщ-
хьэхэр къызэщIиубыдэу илъэс къэс 
ирагъэкIуэкI «Си Iуэхур - си къэра-
лым!» зэхьэзэхуэм хэтыну хуейхэм             
я лъэIу тхылъхэр Iахын щIадзакIэщ. 
Абы хыхьэ хъунущ коммерческэу 
щымыт IуэхущIапIэхэр, зи закъуэу 
проект зыгъэхьэзырахэр, цIыху жы-
джэрхэмрэ жэуаплыныгъэ ин яIэу 
гъащIэр нэхъыфI щIыным хуэла-
жьэ IэнатIэхэр. 

Зэпеуэм щытекIуахэм лауреат 
зэрыхъуамкIэ дипломрэ ахъшэ 
 саугъэту сом мин 200-рэ къраты-
нущ. Ахэр щагъэлъэпIэнущ зэхьэ- 
зэ хуэм кърикIуахэр къыщызэщIа-
къуэж «Жылагъуэ зэкъуэтыныгъэ» 
форумым. Ар зэрыгуэша унэтIы-
ныгъэ 14-м языхэзым ухэтыну узэ-
рыхуеймкIэ лъэIу тхыгъэр ебгъэхь 
хъунущ («Мой проект - моей стра-
не!» напэкIуэцIым ухыхьэу) 2021 
 гъэм фокIадэм и 13-м нэхъ мыгувэу. 

ИСТЭПАН Залинэ.    

Иджыблагъэ Москва къалэ ще-
кIуэкIа «Урысейм и Бзылъ ху-
гъэ -2021» тхьэ Iухуд зэпеуэм япэ ви-
це-мисс щы хъуащ Адыгейм щыщ 
ЛIыхъусэжь Зарэ. Фигу къэдгъэ-
кIыжынщи, а зэпеуэр уна гъуэ ис 
цIыхубзхэм я деж илъэс куэд щIауэ 
щрагъэкIуэкI.

ЗАРЭ жеIэ зэпеуэм хыхьэну куэд-        
рэ темыгушхуами, зэрыхущIемыгъуэ-
жар, а Iуэхугъуэм и фIыгъэкIэ щIэ 
куэд къызэрищIам и мызакъуэу, къэ-
ралым и щIыпIэ куэдым щыщу абы 
хэтахэр ныбжьэгъу къызэрыхуэ-              
хъуар.

ЛIыхъусэжь Зарэ и ныбжьыр илъэс 

Къэрэшей - Шэрджэсым и Архъыз 
Ищхъэрэ щIыналъэм щыIэщ Уры-
сейм ЩIэныгъэхэмкIэ и Академием 
астрофизикэмкIэ и школ. Иджыбла-
гъэ абы щекIуэкIащ класс нэ-
хъыжьхэм щеджэхэм ящыщу Галак-
тикэмрэ вагъуэхэмрэ дахьэх ныб-
жьыщIэхэр Iуэхум хэзыгъэгъуазэ 
япэ дерсхэр. Ди жагъуэ зэрыхъун-
щи, Къэбэрдей-Балъкъэрми ди 
 гъунэгъу республикэхэми щыщ зы 
еджакIуи школым щIэхуахэм яхэт-
къым.

ЗЭМАНКIЭ дызэIэбэкIыжмэ, ди 
 республикэм техникэ творчествэмкIэ            
и сабий щIэныгъэ центрым и гъэсэн 
цIыкIухэм Урысейпсо зэхьэзэхуэхэм 
бжьыпэр щаубыду, щытхъу тхылъхэр 
къыхуагъэфащэу екIуэкIащ. Хьэршыр 
мыхъуми, авиамоделхэмкIэ зи цIэр 
жыжьэ Iуахэм ящыщт Нарткъалэ дэт 
центрри. Жагъуэ пщымыхъуу къа-
нэркъым, апхуэдэ лъагъуэ хьэршым-
рэ уэгумрэ хупхызышахэм я зэфIэ -
кIым пызыщэну хуей нобэ ди едж а-
кIуэхэм къазэрыхэмыкIар.

АстрофизикэмкIэ школым щата 
 дерсхэр къызэригъэпэщащ Урысейм 
егъэджэныгъэмкIэ и «Траектория» 
фондым. Нэгъабэ еджапIэм къищтащ  
9-нэ  классым  щIэсу цIыху 38-рэ. Ахэр 
илъэсищ зэкIэлъыкIуэкIэ, зы гъэм 
хуэзэу тIэунейрэ, школым щызэхуэсы-

Бахъсэн щIыналъэм 
гъавэ Iухыжыгъуэр и 
кIэм щыноблагъэ. Мэ-
къу мэш IуэхущIапIэ-
хэмрэ бэджэндырыла-
жьэ хэмрэ гуэдзрэ хьэп-
цIийуэ мы гъэм гектар 
мини 5 яIащ.

ДЫГЪЭРИ уэшхри и 
чэзум зыгъуэта хьэцэ пэ-
цэр бэв хъуащ. IэщIа-            
гъэл I хэм зэрыжаIамкIэ, 
иджырей технологиехэр 
къы зэрагъэсэбэпамрэ 
жы лапхъэфI зэрыхасам-
ри Iуэхур лъэныкъуэ куэд-
кIэ ирагъэфIэкIуащ.

Район администрацэм 
мэкъумэш хозяйствэмкIэ, 
ерыскъыпхъэхэмрэ щIы 
зэхущытыкIэхэмкIэ и уп-
равленэм дызэрыщигъэ-
гъуэзамкIэ, гъавэр къы-
зыт рахыжа щIыпIэхэм  
хьэуазэр губ гъуэм зан-
щIэу щашыхьри ираш, 
щIы махуэм Iэщым ира-
гъэшхыну, фермэхэм 
IэщIэлъынуи къызэры-
щагъэсэбэпыным хуэдэу. 
Ислъэмейм, Бахъсэнён-
кэм, Псынэдахэм, Псы-
хъурейм я хьэсапкъэхэм 
иджыпсту механизатор-
хэр щолажьэ. Хьэуазэр 
куэдрэ щыбгъэлъ хъуну-
къым - зэман кIэщIым 
 мэуфIыцI, IэщIэлъынуи 
Iусып хъэхэм хэплъхьэнуи 
къемызэгъыжу.

Бахъсэн щIыналъэм 
бжьыхьэсэ гуэдзу гектар 
мини 4-м щIигъу щыIуа-
хыжащ, зы гектарым хуэ-
зэу къытрахар центнер 40 
- 45-м и кIэ хъуакъым. Ар 
гъэ кIуам къытрахам 
 нэхърэ центнери 5-6-кIэ 
нэхъыбэщ. Гъатхасэ гуэ-
дзымрэ хьэпцIиймри 
центнер 40-м щIигъу 
къыт рахащ. Пасэу гъавэр 
къезыхьэлIэжа хозяйст-
вэхэм бжьыхьэсэр зыт ра-
сэну щIыр ягъэхьэзыр.

ШЭРЭДЖ  Дисэ.

Урысейм  и  тхьэIухуд  ЛIыхъусэжь  Зарэ
41-рэ мэхъу, быниплI иIэщ,  и  щхьэ-
гъусэмрэ  езымрэ   «Hatti» хьэщIэщ 
иныр Мейкъуапэ щагъэлажьэ.

Пэжыр жыпIэнумэ, къэралым и 
щIыналъэ псоми къикIа тхьэIу-
худхэм  адыгэ цыхубзыр зы щхьэ- 
кIэ къахэщырт (е сэ къысщыхъурэт 
ап хуэдэу).  Ауэ  Зарэ и утыку 
 иты  кIэм, зыIыгъыкIэм, и фащэ 
 дахэхэм удамыхьэхынкIэ Iэмал 
 иIэ тэкъым.  Абы Адыгейм, езым и 
унагъуэм теухуауэ ищIа видео 
кIэщIым куэд итхьэкъуат, уеблэ-        
мэ, къэпщытакIуэ гупым хэтхэм 
жаIащ  еплъа иужькIэ, а щIыналъэ 
дахэм къэ кIуэну мурад зэра-           
щIар.

И утыку  къихьэгъуэ къэс   Зарэ гъэ  -
щIэгъуэн ищIыфырт, ауэ къыхэз-
мыгъэщын слъэкIынукъым Адыгэ 
ныпыр иIыгъыу къыщихьа Iыхьэр, 
адыгэ фащэ екIу дыдэ щыщыгъар. 
Абы фIыщIэ хуещI зэпеуэм зэрыхэта 
фащэр хуэзыда дэрбзэр Iэзэ Акъуш 
Фа тIимэ, гу лъумытэнкIэ Iэмал иIэтэ-
къым дыщэкI цIэрыIуэ Еутых Iэсият и 
IэдакъэщIэкIыу Зарэ зыкIэрилъхьахэ-
ми. 

Догушхуэ икIи дохъуэхъу ди лъэп-
къэгъу пщащэм. КъызыхэкIа лъэп-
къым, и унагъуэ дахэм я пщIэр иIэту, 
ехъулIэныгъэ и бэу псэуну ди гуа пэщ.

ЩОМАХУЭ Залинэ.

Хъыбар  гуапэ

Налшыкрэ Истамбылрэ зэпызыщIэ 
кхъухьлъатэр фокIадэм и 3-м и  гъуэгу 
тоу вэж. Nordwind Airlines авиакомпани-
ем  и кхъухьлъатэр Налшык илъэтыкIы-
нурэ Истамбыл и аэропортыщIэм ще-
тIысэ хынущ, абы къытекIынурэ ди хэгъэ-
гум къигъэзэжынущ. 

МЫ авиакомпаниер  Урысейм ейщ. Нэ-
хъапэм Истамбыл дызэрылъатэу щыта 
 кхъухьлъатэхэр хамэ къэрал компаниехэрт 
зы IэщIэлъыр. А рейсыр 2019 гъэм тра-
хыжыпат. 

ЕхъулIэныгъэщIэхэр  зи  плъапIэ
фIыуэ къыщащIэ кардиохирург цIэ-
рыIуэ, «Дуней псом и хирург нэхъы- 
фIи 100»-м хыхьэу къагъэлъэгъуахэм 
зи цIэр хэхуа Бокерие Лео (Урысейм и 
 дохутырхэм ящыщу абы и закъуэщ 
хэтыр) и нэIэм сыщIэту сылэжьэну. А 
цIыху щэджащэм и гупым ухэтыныр,               
и IуэхущIафэм укIэлъыплъыныр лэ-
жьыгъэ и пIалъэ къэпщIэнымкIэ уа-
сэншэщ. Апхуэдэ цIыхухэр гъуазэ 
 пхуэ мыхъууи къанэркъым. Сэ къызгу-
рыIуащ дохутыр къудей мыхъуу, щIэ-
ныгъэ и лъэныкъуэкIи си къэухьым 
 хэзгъэхъуэну сызэрыхуейр икIи си 
 мурадщ а унэтIыныгъэм и зыужьы-
ныгъэм си гуащIэ хэслъхьэну, меди-
цинэр ипэкIэ кIуэта хъунымкIэ зэрыс-
хузэфIэкIкIэ дэIэпыкъуэгъу сыхъуну.

Нобэ ирихьэлIэу Къэнэмэтым хузэ-
фIэкIари мащIэкъым. ЩIалэм и Iэда-
къэ къыщIэкIащ щIэныгъэ лэжьыгъэу 
30-м щIигъу, яхэтщ абыхэм меди-
цинэм теухуа дунейпсо журналхэм 
къытехуахэри. Апхуэдэу США-м, Испа-
нием, Франджым щекIуэкIа  медицинэ 
зэхыхьэхэм и Iуэху еплъы-кIэр къи-
гъэлъагъуэу жыджэру къы щып-
сэлъащ. 2019 гъэм Урысейм и гу до-
хутырхэм я зэгухьэныгъэм иригъэ-
кIуэкIа, щIэныгъэлI ныбжьыщIэхэм я 
зэпеуэм «Зыми хуэмыдэ къэхутэны-
гъэ нэхъыфI» унэтIыныгъэмкIэ Тей-
мураз текIуэныгъэр къыщихьащ. 

Хабзэ хъуауэ, Бакулевым и цIэр 
зезыхьэ, Гу-лъынтхуэ хирургиемкIэ 
лъэпкъ медицинэ къэхутакIуэ цент-
рым и IэщIагъэлIхэр Урысейм и 
 щIы налъэхэм кIуэурэ сымаджэм я 
узыншагъэр къапщытэ, чэнджэщхэр 
ират. Дэ дызэрыщы гъуазэмкIэ, а 
Iуэху щхьэпэм и жэрдэмщIакIуэри и 
къызэгъэпэщакIуэри Къэнэмэт Тей-
муразщ. Апхуэдэ «зе кIуэхэм» я фIы-
гъэкIэ илъэс къэс сы маджэ 1000-м 
щIигъум я узыншагъэр ирагъэ-
фIэкIуэж. 

Ди хэкуэгъу щIалэр волонтёр Iуэ ху-
хэми, жылагъуэ гъащIэми жы-                
джэру хэтщ. Инстаграмым щиIэ 
 напэкIуэцIым медицинэ Iуэхухэм                   
нахуэу щытопсэлъыхь, «эфир занщIэ-
хэр» щрегъэкIуэкI, упщIэкIэ зы къы-
хуэзыгъазэ дэтхэнэми абдеж жэуап 
щагъуэт. Узыншагъэр егъэфIэкIуэным 
теухуауэ «Дохутырым и гъусэу къэ кIу-
хьын» зэщIэхъееныгъэм и къызэгъэ-
пэщакIуэри Теймуразщ, абы езы щIа-

лэри щIэх-щIэхыурэ хэтщ, и чэн-
джэщхэр цIыхухэм ярихьэлIэу.

- ЦIыхум и узыншагъэр зыхуэдэнур              
и нэхъыбапIэкIэ зэлъытыжар езы-   
ращ, - жеIэ Къэнэмэтым. - Гу  узыфэ-
хэр иджырей кардиологиер, къапщ-
тэмэ, зэрыщыту медицинэр зыIууэ           
гугъуехь нэхъ хьэлъэхэм ящыщщ.           
Урысейм илъэс къэс цIыху мин 700-м 
щIигъу гу узыфэхэм щолIыкI. Абы 
къыхэкIыу дэтхэнэри хущIэкъун хуейщ 
щIэх-щIэхыурэ и узыншагъэр къы зэ-
рип щы тэным. И чэзум къэпхута узыр 
гъэ хъужыгъуафIэщ.

Спортми щыхуэмыхукъым Къэнэ-
мэт Теймураз. Ар дехьэх боксым. Къи-
щынэмыщIауэ,  Iуащхьэмахуэ и                     
щыгум дэкIыныр мураду зыхуигъэу-
выжри, 2020 гъэм и шыщхьэуIу ма- 
зэм  бгым и къухьэпIэ лъагапIэм 
нэсащ, а илъэс дыдэм Гуэл щхъуан-
тIэм и лъащIэми ехащ. Ерыщу и му-
радым хуэкIуэ цIыхум, гува-щIэхами, 
ехъулIэныгъэ зэриIэнур щынэрылъа-
гъущ Теймураз деж. 

ЩIалэм и гъуэгуанэ щIэдзапIэр 
 дахэщ, нэхъыбэж зэрызригъэ хъу-
лIэфынум ухуагъаплъэу. Шэчыншэщ 
Къэнэмэт Теймураз и цIэр фIыкIэ дэ 
иджыри  куэдрэ  зэрызэхэтхынур.

ЩХЬЭЩЭМЫЩI  Изэ.

Налшыкрэ Истамбылрэ
зэпищIэу

Куэд 
яхузэфIокI, 
нэхъыбэж 

къапэщылъщ

Хьэршым
дихьэххэр

нущ. НыбжьыщIэ зэчиифIэхэр къыха-
хащ зэпэщIэха  мардэм тету математи-
кэмрэ физикэмкIэ ирагъэкIуэкIа дер-
схэм щагъэлъэгъуа зэфIэкIхэм япкъ 
иту.  КъищынэмыщIауэ, абыхэм  ящыщ  
дэтхэнэми астрофизикэмкIэ школым 
ще джэну къыщIыхихар къыщиIуатэ 
 письмо кърагъэхьу, скайпкIэ ирагъэ-
кIуэкI зэпсэлъэныгъэхэми хэтын хуейт.

КъШР-м астрономием теухуауэ ще-
кIуэкIа дерсхэм я фIыгъэкIэ цIыкIу-       
хэм я нэкIэ зрагъэлъэгъуащ дуней 
псом щынэхъ ин РАТАН-600 телеско-
пыр.  Мыбы и гъуджэ къудейм и 
 инагъыр метр 600 мэхъу. Илъэс 50-м 
нэсауэ  къагъэсэбэп Iэмэпсымэр ноби 
къызыхуэтыншэу мэлажьэ. Обсервато-
рием тхьэмахуитIкIэ щыIэну школа-
кIуэхэм, еджапIэ нэхъыщхьэхэм 
щеджэ студентхэм къакIэрымыхуу, 
 математикэ дерсхэр яIэщ  физикэмкIэ 
щIэныгъэ лэжьыгъэхэр ягъэхьэзыр. 
Дыщыгугъынщ ди еджакIуэ цIыкIухэ-
ми хьэршым хуеплъэкIын къахэкIы-         
ну.

ЖАНХЪУЭТ  Зузэ. 

Boeing 737-800 кхъухь лъатэр тхьэмахуэм 
тIэу Тыркум кIуэнущ. Налшык блыщхьэхэм - 
сыхьэт 13-м, мэремхэм - сыхьэти 2-м те-
лъэтыкIынущ. Истамбыл блыщхьэхэм - сы-
хьэти 9-рэ дакъикъэ 45-м, махуэкухэм сы-
хьэт 22-рэ дакъикъэ 45-м къытекIынущ. 

ЦIыхухэр щIэлъэIуат рейсыр трагъэувэ-
жыну. Къэ бэрдей-Балъкъэрым дежкIэ Нал-
шык - Истамбыл рейсыр лэжьэным мы хьэ-
нэшхуэ иIэщ экономикэ и лъэныкъуэкIи, 
 турист IуэхукIи. Апхуэдэуи, Тыркумрэ Къэ-
бэрдей-Балъ къэрымрэ я цIыхухэм бла-
гъагъ кIэ зэпха куэд яхэтщ. Iуэху яIэу  кIуэ-
къэ кIуэжри зэ  ры мы мащIэм къыхэкIыу           
Налшыкрэ Истамбылрэ зы  кхъухь лъатэм зэ-
рызэпи щIэ  жам куэд щы гу фIы кIащ. 

Nordwind авиакомпа нием зэрыщыжа-
IамкIэ, Нал шык - Истамбыл гъуэгуанэм те-
тыну кхъухьлъатэм и билетым сом мини            
6-м нэблагъэ и уасэнущ. 

НЭЩIЭПЫДЖЭ
Замирэ.

Губгъуэ 
лэжьыгъэхэр 

йокIуэкI

ДжэгукIэм хуэфащэ бжыгъэ
« Б и о л о г - Н о в о к у б а н с к » 

(Прогресс) - «Спартак-Налшык» 
(Налшык) - 1:0 (1:0). Новоку-
банск. «Биолог» стадион. Шыщ-
хьэуIум и 18-м. ЦIыху 200 еп-
лъащ. 

Судьяхэр: Капленков (Мэзкуу), 
Магомедов (Мэхъэчкъалэ), Но-
виков (Дон Iус Ростов). 

«Биолог-Новокубанск»: Суво-
ров, Каргин, Гончаров, Селеме-
нев, Степанович (Карягин, 80), 
Васенин (Соболь, 46), Марченкэ 
(к), Салахетдинов, Вебер (Моси-
ян, 70), Борисов А., Циберкин.

«Спартак-Налшык»: Антипов, 
Сындыку, КIэдыкIуей (Дэхъу, 53), 
Ольмезов, Шумахуэ И., Мэ-
къуауэ, Шумахуэ З., Багъэтыр 
(Бажэ, 71), Бенедык (Бахъсэно-
къуэ, 66), Къумыкъу И. (Торосян, 
61), Ашуев (Черткоев, 53).

Топыр дигъэкIащ Селеме-
невым, 40 (1:0). 

Дагъуэ къыхуащIащ: Багъэ-
тырым, Салехетдиновым, 
 Къу мыкъу И., Соболь, Вебер.

Джэгум къыхахуащ Мэ-
къуауэр.

Урысей Федерацэм футбо-
лымкIэ и етIуанэ дивизионым и 
Япэ гупым 2021-2022 гъэхэм 
щекIуэкI зэхьэзэхуэм хыхьэу Но-
вокубанск и щIыпIэ «Биолог-
Новокубанск»-м шыщхьэуIум и 
18-м иригъэблэгъащ «Спартак-
Налшыкыр». Турнир таблицэм и 

зэкIэлъ хьэужьу (епщIанэ, епщы-
кIузанэ) къыщыкIуэ командэхэм 
текIуэныгъэ зырыз фIэкIа ямы-
Iэу иджырей зэIущIэм къэсат. 

Япэ дакъикъэхэм щегъэжьауэ 
дэтхэнэ зы лъэныкъуэри щтэIэ-
щтаблэт, щыуагъэ зэрызэIэщIа-
мыгъэкIыным нэхъ хущIэкъут. 
ЕбгъэрыкIуэныгъэхэр гъуащхьэ-
хъумэныкъуэхэм адэкIэ фIэ кIы-
фыртэкъым зэманым и нэхъы-
бэр футболистхэм щагъакIуэр 
джэгупIэ губгъуэм и курт. 

Апхуэдэу удэзыхьэх джэгукIэ 
къамыгъэлъагъуэурэ зэIущIэм          
и япэ Iыхьэр и кIэм нэблэгъащ. 
Хэ гъэ рейхэм я гъуащхьэтетым 
къыхитэу ебгъэрыкIуэныгъэр 
къы  щIэ  зыдза «Биолог-Ново ку-
банск»-м и гъуащхьауэхэр 
 къыщагъэувыIэм ди щIалэхэм 
топыр угловойм ягъэкIуащ. Абы 
бгъэ дыхьа Селеменовыр зан-
щIэу  топым гъуэм и лъэныкъуэм-
кIэ еуакъым, атIэ къыпэщытым 
хуигъэжащ. Иужьрейм къриты-
жа  топым  Иван гъуэмкIэ ири-
гъэу нэтIащ икIи бжыгъэр къы-
зэIуих ри и командэр япэ иригъэ-
щащ. Топым къригъэгъэзэну Iэ-
малыфI дыдэ зиIа Антиповыр 
зы мащIэкIэ абы лъэIэсакъым - 
1:0. 

ЗэIущIэм и етIуанэ Iыхьэр япэм 
къызэрыщхьэщыкI щыIэтэкъым 
- гупхэр хуэмт, ебгъэрыкIуэн Iуэху 
зэрахуэртэкъым. КIэух бжыгъэр 
яхъу мэфмэ, абы арэзы къищI  

хэгъэрейхэр я лъэныкъуэмкIэ  
зыщагъэбыдэжауэ ди щIалэхэр 
гъунэгъуу я гъуэм ирагъэкIуа-
лIэртэкъым. 

ЗэпэщIэтыныгъэр иухыным  
дакъикъэ зыбжанэ фIэкIа къэ-
мы нэжауэ, хабзэр къызэпызыу-
да Мэкъуауэр судьям джэгум 
къыхи хуащ. «Спартак-Налшы-
кыр»  нэхъ мащIэ зэрыхъуар 
 къа гъэ сэбэпыну хэгъэрейхэр 
 Iэмал ямыу хуэурэ зэIущIэр и 
кIэм нэблэгъащ.

КъызэрыхагъэщIам и зэранкIэ 
ди щIалэхэр зы увыпIэкIэ турнир 
таблицэм къыщекIуэтэхащ. Абы 
бжьыпэр зэрыщиIыгъщ Мэхъэч-
къалэ и «Анжи»-м. Новорос-
сийск щыIэу «Черноморец»-р 
 къащытекIуами, Дагъыстэным и 
футболистхэм я пашэныгъэр зы-
ми IэщIихыфакъым. Псалъэм 
къы дэкIуэу къыхэдгъэщынщи, 
хэгъэрейхэм я дежкIэ мы зэ-
хьэзэхуэм ар щыяпэ ехъулIэны-
гъэщ, хэщIэхэм я щыпэ къыхэ-
гъэщIэныгъэщ. 

ДигъэгуфIащ ди къуэш Ады-
гейм и «Дружба»-ми. Ставро-
поль щыIэу ар япэу текIуащ, плIэ-
нейрэ зэкIэлъхьэужьу пэщIэдзэ 
зэIущIэхэм къыщыхагъэщIа 
иужь кIэ. Абы и фIыгъэкIэ мей- 
к ъуапэдэсхэм кIэух дыдэ увы-
пIэр ябгынащ. 

Иджы щыгъуазэ фыхуэт-
щIынщ Урысей Федерацэм фут-
болымкIэ и етIуанэ дивизионым 

и Япэ гупым щекIуэкI зэхьэзэхуэм 
и зи чэзу джэгугъуэм къри-              
кIуа бжыгъэхэм: «Легион-Дина-
мо» (Мэхъэчкъалэ) - «Мэшы-
къуэ-КМВ» (Псыхуабэ) - 2:2, 
«ЕсэнтIыгу» (ЕсэнтIыгу) - «Чай-
ка» (Песчанокопскэ) - 1:9, «ТIуап-
сы» (ТIуапсы) - «Кубань-Хол-
динг» (Павловск) - 0:0, СКА (Дон 
Iус Ростов) - «Алания-2» (Влади-
кавказ) - 5:0, «Ротор-2» (Волго-
град) - «Форте» (Таганрог) - 1:2, 

«Динамо» (Ставрополь) - «Друж-
ба» (Мейкъуапэ) - 1:2, «Черномо-
рец» (Новорос сийск) - «Анжи» 
(Мэхъэчкъалэ) - 2:0.

КъыкIэлъыкIуэ джэгугъуэр 
«Спартак-Налшыкым» шыщ-
хьэуIум и 29-м иригъэкIуэкIы-
нущ. Ди щIалэхэм Налшык 
къыщ рагъэблэгъэнущ Мэхъэч-
къалэ и «Легион-Динамо»-р.

ЖЫЛАСЭ Замир.

Мэ къу мэш


